Мәңге дөрлә, җылыт

Гаилә учагы
Максат:

 әти- әтниләргә мәхәбәт, ихтирам һәм шул ук вакытта алар белән горурлану хисе тәрбияләү;

ата- аналарның бала алдындагы ролен ныгыту.

Төзеделәр: башлангыч класс укытучылары:

                         Хәлимова Рәмилә Соппух кызы,

                         Ильясова Энҗе Фарис кызы.
Программа
1. “Тылсымлы сүз” уены -  билет биреп кертү.

2. Котлау, әти- әниләрне каршылау.

3. Әти- әниләрне группаларга бүлеп ярыштыру:

  -Сорау бирү- җырлау.

  -Анкета җаваплары белән таныштыру.

  -“Тәмле сүз” уены.

  -“Буталчык хат уку” уены.

   -“Сүзләрне үзгәртеп сүзләр ясау” уены.

  -“Педагогик ситуация”ләр чишү.

  -“Бәлеш”, “борщ” пешерү уены.

  -“Иң зирәк команданы” билгеләү.

  -“Саннарны дөрес тәртиптә тезү” уены.

  -“Бишек җыры”на конкурс.

  -“Әнисә” җыр- биюле укучылар чыгышы.

  -“Гаилә сораулары” – телетапшыруы.

  -“Сорау бирер нәниләр, нәрсә әйтер әти- әниләр?”-         телетапшыруы.

4. Концерт номерлары. Бүләкләү.

5. Татар халык әкияте “Шомбай”ны сәхнәләштерү.

6. Лоторея уены, “Сирәк очрый торган экспонатлар” бүләк итү.

7. Чәй эчү. Бию өлеше.
Кичә барышы:
     А. Б:- Хәерле кич, хөрмәтле әти- әниләр! Рөхсәт итегез беренче 

“Гаилә учагы” бәйрәмен ачып җибәрергә.

Гаилә - ул ил терәге!

Гаилә - ул гомер чишмәсе!

Бу дөньяда ничек яшәсәгез дә,

Агымсудай вакыт тиз үтә.

Уфтанмаслык булсын гомер юлыгыз,

Татулыкка җирдә ни җитә?

     А. Б: -Бу заманда, һәр кешегә кайтып сыенырлык җылы учак, 

тыныч почмак булу кирәк. Гаилә - ул иң олы таянычыбыз, иң 

ышанычлы сыеныр урыныбыз. Ни генә булмасын, кеше шул га-
илә кочагында ял итә, рухи көч һәм дәрман җыя, күңелен бушатып җан җәрәхәтләрен дәвалый ала. Гаиләле тормыш һәрберебез өчен очсыз – кырыйсыз хезмәт һәм сикәлтәле гомер юлы ул. Мондый тату гаиләләрдә безнең балалар да сәламәт, бәхетле, шат күңелле булып үсәләр.

1 нче укучы:(”Әткәй, әнкәй һәм мин”, Р. Миңнуллин).

Ишек ачып, өйгә кергәч

Мин шатланам.

Бик куанам.
Әткәем дә өйдә йөргәч

Канатланам.

Ераклардан очып кайткан 

Кебек булам.

Әткәемне кочып алам,

Әнкәемне үбеп алам!

А.Б:-Белгәнебезчә, хөрмәтле әти - әниләр, кыя тауга ялгыз менмиләр. Тормыш парлыларны ярата.

2 нче укучы:

Рухың төшсә, күңелеңә

Канат куючы кирәк.

Уй – хисеңне карашыңнан 

Аңлап торучы кирәк.

Җаның назга сусаганда

Назлап сөюче кирәк.

“Ашың бүген бигрәк тәмле
Пешкән” – диюче кирәк.
3 нче укучы:

Киңәшләшерлек, гөрләшерлек

Синең кешең булсын ул.

Канатын канатка куеп

Яшәр кешең булсын ул.

Бар яктан да килеп беткән

Булыр фәрештә генә.

Бу тормышта аңлап яши

Кем гафу итә белә.

       А. Б:-Әйе, мәхәббәт ул шагыйрьләр телендә, шигьри юллар сөйләнгән, җырларда назлап көйләнгән олы, серле бер хис. Әйдәгез яшьлек елларына кайтып килик әле.

Күмәк җыр: “Беренче мәхәббәт”.

4 нче укучы:

Кемнәр уйнарга ярата,

Кемнәр өлгер һәм җитез.

Безнең белән ярышырга

Кемнәр тели әйтегез.

Безнең белән ярышырга

Бик тә җитезләр кирәк.

Кемнәр ярышырга әзер,

Чыгып басыйк тизрәк.

Ата-аналарны әти һәм әни командаларына бүлү. һәр командаларга исем кушу.

1. Ике командага да бер үк сорау бирү.

-Сез ничек уйлыйсыз, гаиләдә мәхәббәт кирәкме? Ата-ананың мәхәббәте балага тәэсир итәме һәм ничек дип уйлыйсыз? Үзегезнең уй- фикерләрегез белән уртаклашсагыз иде.

Командаларның фикерләрен тыңлау.

-Рәхмәт, ә хәзер балаларның да гаилә турындагы анкета җаваплары белән танышып үтик әле.

Сораулар: 1. Нәрсә ул гаилә?

                     2.Әтиең өйдә әниеңә булышамы? Ничек?

                     3.Сиңа өйдә рәхәтме? Ни өчен? 

2. “Тәмле сүз” уены.

  1). Алмадан шырпы  алу.

  2). Кер кыстыргычлары җыю.

3. “Гыйлем дөньясы”на сәяхәт.

-Сезнең җитезлекне, белемегезне, тапкырлыгызны сынарбыз. Әти- әниләр мәктәп елларын искә төшерерләр. Ягез, карыйк әле, кемнәр зирәк, кемнәр өлгер икән.
  1). Буталган хат уку.(“Балаларыбызны намуслы, мәрхәмәтле, эш сөючән итеп үстерик!”)

  2). Сүзләрне үзгәртеп яңа сүзләр төзү.
чокыр-корыч                                                          теләк-келәт

салма-салам                                                            кура-урак

карта-тарак                                                              каба-бака

лапас-палас                                                              әлки-иләк

ашлык-алкыш                                                          кар-рак

4. Педагогик ситуацияләр чишү.

  1). Вакыт соң булуга карамастан бүлмәдә бала магнитафон кычкыртып утыра. Әнисе ачулы гына килеп керә дә:”Әле син һаман йокламыйсыңмы? Хәзер укол ясыйм”,-ди. Бала елый башлый. “Ә син елыйсыңмы, хәзер бүре килә дә сине алып китә.” Бала тагын да кычкырыбрак елый.
       Сорау: Яшь ананың үз-үзен тотышына бәя бирегез. Сез ничек баланы тынычландырыр идегез?

  2). Кыз бала әтисенең эштән кайтканын көтеп каршы ала. “О-о, әтием кайткан,-ди.-Әтием әйдә уйныйк әле.”
      Әтисе: “Кызым кил әле, менә минем йөрәгемне тотып кара әле, ул доң-доң килеп тибә. Әгәр дә синең белән уйнасам, йөрәгем туктаса, мин үлеп китсәм,”-ди.

      Бала: “Әтием, юк, юк, үлмә. Әйдә ял ит, мин сине шундый яратам,”- дип әтисен кочып ала.

       Сорау: Әтисе кызына ничек тәэсир иткән? Кызында әтисенә карата нинди хисләр туган?

5. Хәзер командалар арасында аш- суга осталыкны тикшерәбез. Беренче команда бәлеш, икенче команда борщ ”пешерә”. Һәр командага рәсемнәр таратыла.
6. “Иң зирәк команда”ны табу өчен мисаллар чишү.

1.           1). (20-9:6*5)*0=0

                   2). (310-84:7)*5*0+1=1

      2. “Дөрес тәртиптә тез!”уены.
7. А.Б.: -Сезнең белемнәрне сынадык. Кемнәрнең тирән белемле һәм тапкыр икәнен дә күрдек. Ә хәзер инде музыкаль сәләтне сынап карыйбыз.
Кем ап-ак биләүгә биләп,

Төн йокыларын калдырып

Сине бәй иткән,

Үсеп кеше булсын дигән,

Һәрвакытта назлап сөйгән

Балам, диеп әйткән.

Балам, диеп әйткән.

Кем беренче булып сентябрь көнне

Мәктәпкә кадәр озаткан.

Аркаңнан сөеп,

Илләр тыныч булсын дигән,

Кояш мәңге балкысын дигән

Синең өчен янып, синең өчен көйгән.

Бел кадерен әткәңнең, бел кадерен әнкәңнең,

Кәефләрен бозма син аларның, 

Сакла, кадерлә!

Күз укларың белән кадап,

Чәнечкеле сүзләр саклап

Әрнетмә син җаннарын,

Әрнетмә син җаннарын.

Командалар арасында “Бишек җыры”на ярыш.

8. “Әнисә” җырын укучылар җырлап-биеп башкара.

9. “Телетапшыру”.

  А.Б.:-Тойгелде урта мәктәбенең 2 нче класс укучыларының телетапшыруын карарга чакырабыз.

   Укучылар сораулар бирә. Шарты: сорау укыла, ике вариантта җавап әйтелә, берсе дөрес, берсе ялгыш.

    1). Нинди кошлар кыш көне бала чыгара?
               1.Чукыр.+

               2. Көртлек.

    2). Нинди кошлар кычырып оча?

               1. Ялгыз очканы.

               2. Төркем булып очканы.+

    3). Нинди туфрак тизрәк кибә-кабык беләнме, көпшәк белән капланганымы?

            1. Көпшәк.

            2. Кабык белән капланганы.+

   4). Нинди балыкның тиресе бик кытыршы, хәтта игәү ясап була?

           1. Акула.+

            2. Кит.

  5).  Нинди кош ярдәмендә кайда балык тоталар?

           1. Япониядә- акчарлак.

           2. Кытайда- баклан.+

   6). Далада куну урынын еланнар һөҗүменнән ничек сакларга?
          1. Тимер чыбык сузып.

          2. Сарык йоны белән.+
   7). Читлектә үстерелгән куян беренче чабудан ник үлә?

          1. Йөрәк эшчәнлегеннән.

          2. Куркудан.+

  8). Нинди хайван үз затыннан булган башка хайван балаларын имезә?

          1. Бүре.

          2. Куян.+

  9). Пычак, кашык һәм чәнечкедән балык исе килмәсен өчен аны нәрсә белән сөртергә?

         1. Май.+

          2. Тоз.

  10). Бәрәңге яки башка яшелчә тиз пешсен өчен нәрсә эшләргә?

          1. Утны арттырырга.

          2. Кәстрүлгә бераз май өстәргә.+

 А.Б: “Сорау бирер нәниләр, нәрсә әйтер әти-әниләр?” тапшыруын башлыйбыз.
         1). –Ул кешенең гәүдәсенең матурлыгын билгели.
              - Ул кайберәүләрдә бар, кайберәүләрдә юк.

              -Ул булмаса аналар борчыла.

              - Ул сәхнә кешеләренә бигрәк тә кирәк.

              -Ул булган апаларга абыйлар төрле матур сүзләр (комплиментлар) әйтәләр. 

             -Аны булдыру өчен гимнастика ясыйлар.

            -Спорт белән шөгыльләнәләр.

             -Күп ашамаска тырышалар.

Җавап: Буй-сын, ягъни фигура.

       2). –Ул һәммә кешедә бар.

             -Картларда сүлпәнрәк, яшьләрдә көчлерәк. Кем белә, бәлки киресенчәдер.

             -Ул шатландыра да. көендерә дә.
             -Бер караштан туа, озак еллар яши.

             -Аннан башка яшәп булмый.

             -Венера Ганиева да шулай дип җырлый.

Җавап: Мәхәббәт.

10. Концерт номерлары.
11. Татар халык әкияте “Шомбай”ны сәхнәләштерү.

12. Лоторея уены: “Сирәк очрый торган экспонатларны карау”.

13. Чәй эчү. Бию өлеше.

